
辱書，為貺過厚。吾子自以美才積學，取榮名於當時，所宜德者，平生之師友，朝夕相

與講學者也，如軾何與焉。然吾子之於軾，其得失休戚，軾所宜知。何者？其勢足以相

及也。向也，聞七子者之失，�然如軾之有失也。既乃聞吾子之得，則亦如軾之有得也。

今吾子書來，以為自為喜者少，而為軾喜者多，甚矣吾子之見愛也。然彼七子者，豈以

一失為戚哉。彼將退治其所有，益廣而新之，則吾猶有望焉。若吾子既得不驕，而日知

其所不足，則軾之所得，又將有大者也。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

